
Prosjektrekneskap - fylkesvegar 
 
Det vert vist til innstilling frå kontrollutvalet til fylkestinget den 18.12.2017 i sak PS 140/2017, punkt 3:  
 
Å tydeleggjere behovet for gode totalprognosar ovanfor Statens vegvesen som Sams vegadministrasjon, og 
avklarar korleis slik rapportering best kan kome på plass. I dette ligg at prosjektrekneskap skal reviderast og 
leggjast fram for kontrollutvalet, tilsvarande som prosjekt frå eigedomsavdelinga.  
 
Det vert vist til møtereferat frå møte 19.01.18 mellom sekretariat for kontrollutvalet, Statens vegvesen, 
samferdselsavdelinga og økonomi- og organisasjonsavdelinga. 
 
Fylkesrådmannen sine merknader  
Fylkesrådmannen viser til høyringsuttalen til forvaltningsrevisjonsrapporten som går fram av rapporten som 
var handsama av kontrollutvalet i møte 18. desember 2017. Sidan siste del av punkt 3 i innstillinga kom til i 
møtet – og dermed etter fylkesrådmannen sin høyringsuttale – finn fylkesrådmannen det rett å koma med 
nokre merknader til denne delen av innstillinga.  
 
Kontrollutvalet si innstilling inneber at alle prosjektrekneskap med kostnad over 10 mill. kr, og alle 
prosjektrekneskap med avvik på +/- 10%, skal leggjast fram for godkjenning i kontrollutvalet og 
fylkesutval/fylkesting. 
 
Statens vegvesen må stå for utarbeiding av prosjektrekneskapa i samsvar med ordninga Sams 
vegadministrasjon for fylkesvegane. Prosjektrekneskapa må deretter handsamast i fylkeskommunen etter 
dei reglane som gjeld.  
 
Fylkesrådmannen viser til vedlagt notat frå Statens vegvesen som peikar på at den store mengda 
prosjektrekneskap på vegsektoren vil krevja meir ressursar enn ein har til rådvelde. Den store 
prosjektmengda vil også medføra auka ressursbruk i fylkeskommunen, for revisjonen og for dei politiske 
organa ettersom saksmengda vil auka monaleg.  
 
Fylkesrådmannen viser til at ein i Sogn og Fjordane fylkeskommune har ei grense på 50 mill. kr for 
godkjenning av prosjektrekneskap til politisk nivå.  
 
Fylkesrådmannen ber ut frå dette kontrollutvalet vurdera innstillinga på nytt t.d. ved å foreslå høgare grense 
for kva prosjektrekneskap som skal leggjast fram for politisk godkjenning. Grensa Sogn og Fjordane 
fylkeskommune har på dette området kan vera føremålstenleg, ettersom ein då vil fanga opp større 
prosjekt. 

